
রাজার দাঁতের ব্যথা

      [image: বনে সিংহ বসে আছে।]
    
বনের রাজা সিংহ। সে যখন গর্জন করে তখন সকলে ভয়ে কাঁপতে থাকে।

      [image: ক্লান্ত সিংহ বসে আছে ও বানর কথা বলছে।]
    
দুইদিন ধরে সিংহের দাঁতে খুব ব্যথা। বনের ডাক্তার বানর বলে, “মহারাজ, আপনার দাঁতটা ফেলে দিতে হবে।” সিংহ বলে, “আচ্ছা।”

      [image: সিংহ, বানর আর গাধা কথা বলছে।]
    
সকলেই সিংহকে ভয় পায়। কে তার দাঁত তুলবে? বোকা গাধাটা বলে, “ মহারাজ, আমার পিছনের পা দিয়ে আপনাকে লাথি মারব। আর আপনার দাঁতটি পড়ে যাবে।”

      [image: সিংহের রাগী মুখ, বানর বসে আছে, গাধার পিছনের দিকটা দেখা যাচ্ছে।]
    
এই কথা শুনে সিংহ রেগে গিয়ে বলে, “ আমাকে লাথি মারবি, তোর এত বড় সাহস “ গাধা ভয়ে লেজ তুলে দৌড়ে পালিয়ে যায়।

      [image: হাতি, চিতা বাঘ, ভালুক আর হরিণের চিন্তিত মুখ।]
    
হাতি, চিতা বাঘ, ভালুক আর হরিণ চিন্তায় পড়ে গেল। কে সিংহের মুখে হাত দেবে?

      [image: ইঁদুর সিংহের সাথে কথা বলছে।]
    
দুইদিন কেটে যায়। সিংহের অসহ্য দাঁতের ব্যথা বাড়তে থাকে। একরাতে একটা ইঁদুর সিংহের কাছে একা এসে বলে, “আমি কি একটু চেষ্টা করে দেখব?” সিংহ বলে, “ঠিক আছে। পরিস কিনা দেখ।” এই বলে সিংহ মুখটা খুলে।

      [image: ইঁদুর সিংহের মুখের ভিতর দেখছে।]
    
সিংহের মুখের ভিতর দেখে ইঁদুর বলে, “আপনার দাঁতের ভিতর অনেক ময়লা জমে আছে।” ইঁদুর তার ধারালো দাঁত দিয়ে সিংহের দাঁতের ময়লা পরিষ্কার করে। সিংহ আরাম পায়।

      [image: ইঁদুর সিংহের সাথে কথা বলছে।]
    
ছোট ইঁদুর বলে, “ মহারাজ, নিয়মিত দাঁত পরিষ্কার করবেন। নাহলে দাঁতগুলো নষ্ট হয়ে যাবে।

      [image: সিংহ ও ইঁদুরকে দেখা যাচ্ছে।]
    
সিংহ বলে, “ ঠিকই বলেছ। তবে শোন কেউ যেন জানতে না পারে রাজা নিজেকে পরিষ্কার রাখে না।”

      [image: ইঁদুর হাসছে।]
    
ইঁদুর হেসে বলে, “ ঠিক আছে, আমি কাউকে বলব না।”

      [image: সিংহ হাসছে।]
    
সিংহও হাসছে।

